
ВИЗУАЛИЗАЦИЯ НЕГІЗІНДЕ АҒЫЛШЫН ТІЛІН ОҚЫТУ ТЕХНОЛОГИЯСЫ
Тіл – халықтың ең басты қазынасы. Тіл білу – байлық. Ел халқы сауатты болса, бұл әлемдік деңгейде бізге жоғары дәреже, үлкен абырой алып келері сөзсіз.

Егеменді еліміздің өсіп келе жатқан ұрпағын ойлы да іскер, жігерлі де батыл, өзіне-өзі сенімді, интеллектуалдық деңгейі биік, дүниетанымы дұрыс қалыптасқан азамат етіп тәрбиелеуде білім ордасының алатын орны айрықша.

Білім беру ордасы қазіргі қоғамның дамуымен тығыз байланысты. Бұл балаға жаңа әлемнің есігін ашып беріп, рухани дүниесінің қалыптасуына негіз салады. Қазіргі таңда шет тілдерін оқыту білім берудегі анағұрлым маңызды саласы болып табылады. Шет тілін оқыту өте күрделі үдерістердің бірі. Сол себепті шет тілдерін терең меңгерудегі қиындықтарды ең алдыменпедагогқа шешеуге тура келеді. Педагогтың ең басты міндеті-анағұрлым тиімді оқыту әдісін қолдана білу. Бүгінгі таңда ағылшын тілін оқытуда көптеген педагогикалық технологиялар бар. Солардың ішіндегі тиімдісі – визуализация болып  табылады. Шет тілін ерте үйрену – баланың туғаннан бастап мектепке барғанына дейінгі интуитивтік-тәжірибелік тәсілдің негізі болып табылады.

Қазіргі кезде ғылымда туыстығы жоқ тілдермен салыстыра-салғастыра зерттеу мәселесі кеңінен өріс алып келеді. Бұл орайда тіл біліміндегі негізгі мәселелер адам, тіл және мәдениетке байланысты туып отыр. Тілді, тілдік бірліктерді адами факторлармен, адами құндылықтармен бірлікте қарастыру қазіргі тіл білімінің алға тартып отырған басты бағыттарының бірі. Бүгінгі күні адами факторларға ерекше мән беріп, тіл иесінің тілдік бірліктерді дұрыс, ұтымды қолдану, мән-мағыналарын терең түсіну мәселесі ғылыми еңбектерде жиі кездеседі. Осындай зерттеу жұмыстарында ұлттық құндылықтарға қатысты мәдени деректерге көп көңіл бөлініп, тіл тек тұлғалық (формалық) жағынан ғана емес, сонымен қатар ол мағыналық, ұғымдық, мәдени-концептілік тұрғыдан жиі қарастырылып, талданатын болды. Тілді ұлттың тарихымен, мәдениетімен, рухани қазынасымен, яғни дүниетанымымен тығыз қарым-қатынаста, бірлікте алып қарастырылған жағдайда ғана ұлттық тілдің табиғатын шынайы танып білуге жол ашылады.
Елбасы Н.Ә.Назарбаевтың «Төртінші өнеркәсіптік революция жағдайындағы дамудың жаңа мүмкіндіктері» атты қазақ халқына арналған Жолдауында:«Қазақстандықтардың болашағы – қазақ, орыс және ағылшын тілдерін еркін меңгеруінде» -деген болатын[1].
Психологиялық зерттеулерге сүйенсек, көру каналдары естуге қарағанда анағұрлым жоғары өткізгіштігімен ерекшеленеді. Адам барлық ақпараттың 90% көру органдары арқылы қабылдайды. Сол себепті сабақтарда ақпаратты схема, иллюстрация, көрсетілім, кесте жіне т.б. көру бейнелері арқылы көреткен тиімді. Визуализация (сызбалық жаңғырту, бейнелеу) – суреттерді тудыру, соның ішінде картографиялық көріністерді және бейнелеу құралдарында басқа сызбаларды (әсіресе мониторда) арнайы алгоритмдердің көмегімен бастапқы сандық мәліметтерді түрлендіру негізінде тудыру.

Визуализация термині – (лат. visualis) көрнекі, көру түрінде қабылдау дегенді білдіреді [2]. Визуализация – ақпаратты түсінудің барынша ыңғайлы  жағдай туғызу мақсатын көздейтін отырып демонстрациялау процесі.Визуализация оқу материалы мен оқыту нәтижесі арасындағы аралық звено болып табылады. 
Ағылышын тілі сабақтарындағы визуализация төмендегі сұрақтарды шешуге көмектеседі:
– игертілетін материалға деген қызығушылық деңгейін арттыру;

– есте сақталатын ақпарат көлемін ұлғайту;

– алынған білімді жүйелеуді қамтамасыз ету;

– креативті процестерді ынталандыру;

– қорытынды жасай білу мен ассоциация жүргізе білу; 

– оқу жіне танымдық іс-әрекетті белсендіре білу;

– визуальды және сын тұрғысынан ойлауды қалыптастыру;

– білімді бейнелі түрде елестетуді қалыптастыру.

Бүгінде визуализация түрлері көптеп кездеседі (кесте 1).

Кесте 1. Визуализация түрлері.

	Визуализации түрлері
	Қолдану аясы

	1. Иллюстрациялар
	Көру қатарын көрету

	2. Бейнелер
	Қатынас, эмоция, ассоциацияны шақыру

	3. Схемалар, графиктер, диаграммалар, алгоритмдер
	Сандық және сапалық байланыстарды көрсету, объектілердің құрылымын көрсету

	4. Кестелер
	Ақпаратты құрылымдау

	5. Объектілерді көрсету
	Зейінді шоғырландыру


Визуализацияның негізгі тәсілдері: графикалық бейнелеу, бұл техникалық құрылымдардың көмегімен, оның ішінде компьютердік бейнелеу жатыр. Техникалық визуализация – мәліметтер негізінде құрылымда бейнелерді генерациялау және жобалау.

Бүгінгі таңда ағылшын тілі сабақтарында визуализацияның түрлі әдіс-тәсілдері бар. Солардың бірі-интербелсенді режимде сабақ өткізу. Мұнда білім алушылардың өздері құраған компьютерлік көрсетілімдері таптырмас көмекші болып табылады. Визуализацияның тиімді әдіс-тәсілдері бар:ментальдық карта, деноттаты граф, кластер,  синквейн т.б.

Сурет 1. Ментальдық картаны пайдалану үлгісі
Денотатты граф – латын сөзі(денато – белгілеймін, граф – жазамын) яғни белгілеп жазамын. Негізгі ойдың сын – әрекетін белгілеп жазамыз.Сөз тіркесіне көбінесе бастауыш пен баяндауыштан тұратын сөздералынады.

Сурет 2. Денотатты граф үлгісі.
Кластер дегеніміз ақпаратты ұйымдастырудың графикалық нысаны. Бұл ретте өзара барлық байланыстардың белгіленуімен схема түрінде көрсетілетін негізгі мазмұндық бірліктер айқындалады.

Кластер – оқуматериалынжүйелеугежәнеқорытуғаықпалететінбейне.

Сурет 3. Кластер үлгісі.
Визуализация тәсілдерінің тиімділерінің бірі -синквейн әдісі. Бұл әдістің көмегімен оқу материалын ерекше өлең жолдары арқылы мазмұндауға болады. Синквейннің негізгі мақсаты – тақырыпты терең игерутуінде. Синквейн бес жолдан тұрады: бірінші – тақырып атауы, екіншісі – тақырыпты сипаттау, үшіншісі – әрекетті сипаттау, төртіншісі – автордың тақырыпқа қатынасы, беіншісі – тақырып синонимі.

Сурет 4. Синквейн үлгісі.
Ағылшын тілі сабақтарында жаттығуларда кесте түрлерін пайдалану өте тиімді болып табылады. Төменде кейбір үлгілерін беруді жөн көрдік.

Тұрақты сөз тіркестерін табуға кесте түрінде берілген тапсырманы орындату, білімалушылардың есте сақтау қабілеттерін дамытады, зейін қоюға үйретеді (кесте 2). 

Кесте 2. Тұрақты сөз тіркестердің аудармаларын табыңыздар
	1
	 to have a good time
	a) үзілісжасау

	2
	 to have a break 
	b) үлкентабысқажету

	3
	to have fun 
	c) қобалжу

	4
	to be a great success 
	d) отыру

	5
	to be at a loss 
	e) уақыттыжақсыөткізу

	6
	to take to heart 
	f) көңілгеалу/ренжу

	7
	to take a sit 
	g) көңілкөтеру


Сонымен, тәжірибе көрсетіп отырғандай, жеке тұлғаның психологиялық-педагогикалық ерекшеліктері тұрғысынан алғанда, визуализацияның түрлі әдіс-тәсілдерінің қолдану қажеттілігін және тиімділігін дәлелдеді.

